
Enskri Pitit Ou nan Ohio 

Enskripsyon 

Kòmanse yon nouvo lekòl se yon moman eksitan pou timoun yo ak pou fanmi yo. Se 

kòmansman nouvo relasyon ak zanmi e pwofesè. Se yon moman tou kote fanmi w ap 

vin yon pati kominote lekòl la. Anvan pitit ou kapab kòmanse lekòl, ou dwe enskri yo. 

Pandan enskripsyon an, w ap aprann sou anpil pwogram ak sa lekòl la gen pou ofri elèv 

yo ak fanmi yo. 

W ap bezwen pataje enfòmasyon sou fanmi w e sou pitit ou. Sa ankli enfòmasyon sou 

esperyans pitit ou pou konprann ak pou itilize lòt lang ki pa anglè. Si pitit ou te ale lekòl 

nan yon lòt peyi, li itil pou pataje nenpòt ak chak dokiman ou genyen nan lekòl anvan 

yo, menm si yo nan yon lòt lang.  

Lekòl yo ka mande fanmi yo pou yo pote tradiksyon dokiman lekòl yo lè y ap 

enskri pitit yo nan yon nouvo lekòl. Nan ka sa yo, fanmi yo ka bezwen peye yon 

frè pou fè tradui relve nòt yo. Kèk òganizasyon kominotè kapab bay sèvis 

tradiksyon a yon pri ki pi ba oswa gratis. 

Fanmi w gen dwa enpòtan lè w ap enskri pitit ou lekòl. Pa egzanp, lekòl yo pa kapab 

fòse oswa mande fanmi yo bay nimewo sekirite sosyal yo. Yo pa kapab mande fanmi yo 

tou pou yo pataje estati imigrasyon yo kom yon nan kondisyon pou timoun yo enskri 

oswa ale lekòl. Pou aprann plis sou dwa fanmi yo ak elèv yo, vizite seksyon dwa 

edikasyon nou an.  

Ou ka gade tou videyo sou Enskri Pitit ou nan Ohio. 

 

Kilè pitit mwen ta dwe enskri lekòl? 

Ozetazini, chak timoun gen dwa ak edikasyon. Sa a bay timoun yo konesans ak 

konpetans yo bezwen pou yo gen yon avni ki reyisi. Pou rezon sa a, gen lwa Ozetazini 

ki mande pou fanmi yo enskri pitit yo lekòl. Tout timoun nan Ohio ki genyen ant 6 ak 18 

lane dwe resevwa edikasyon. 

Elèv k ap aprann anglè kapab ale lekòl segondè jiska laj 22 an.  

Nan Ohio, gen opsyon pou jèn timoun yo ale nan pwogram aprantisaj bonè oswa 

pwogram preskolè anvan yo enskri pou jadendanfan. Yon timoun dwe gen omwen 5 an 

pou antre nan jadendanfan oswa 6 an pou antre nan premye ane. Pi ta yon timoun ka 

enskri nan jadendanfan se 6 an  Pifò timoun kòmanse edikasyon yo nan jadendanfan 

ak laj 5 oswa 6 an epi gradye apre filo ak laj 17 oswa 18 an. Chak nivo elèv yo pase 

lekòl la rele klas. 

• Si fanmi ou fek vini Ozetazini oswa nan Ohio epi yo te rive nan sezon lete, eseye 

enskri pitit ou anvan nouvo ane lekòl la kòmanse. Ane lekòl la anjeneral 

kòmanse nan mwa Dawou oswa Septanm. 

• Si fanmi w soti nan yon lòt eta oswa yon lòt peyi apre ane lekòl la deja kòmanse, 

enskri pitit ou pi vit posib. 

• Si pitit ou ap deplase soti nan yon lekòl Ohio pou ale nan yon lòt, enskri pitit ou a 

nan nouvo lekòl la pi vit posib. 

Ane lekòl la abityèlman komanse nan mwa Dawou rive mwa Me. Anjeneral, elèv yo 

pran repo nan mwa Desanm ak Janvye e nan mwa ete yo. Timoun yo pa ale lekòl 

pandan jou ferye espesyal ak konje yo. Dat sa yo se chak distri lekòl ki chwazi yo. 

Anjeneral timoun yo ale lekòl senk jou pa semèn soti lendi rive vandredi. Aprann de 

sistèm lekòl ameriken an sou paj USA Hello Public School la. 

Depi pitit ou a fin enskri lekòl, li dwe ale lekòl epi li dwe patisipe nan klas chak jou ki gen 

lekòl. Timoun ki ale lekòl chak jou gen plis chans pou yo reyisi lekòl ak pou yo gradye 

alè. Vizite seksyon prezans nou an pou aprann plis.  

Paran nan Ohio ka chwazi edike pitit yo lakay yo olye pou yo voye yo lekòl. Yo jis 

bezwen enfòme direktè distri lekòl lokal yo a epi swiv règleman lalwa Ohio yo pou 

edikasyon adomisil. Aprann plis sou paj Home Schooling sou sitwèb Ohio Department 

of Education and Workforce la 

https://usahello.org/education/children/public-school
https://education.ohio.gov/Topics/Ohio-Education-Options/Home-Schooling
https://education.ohio.gov/Topics/Ohio-Education-Options/Home-Schooling

Enskripsyon Timoun Ki Poko Gen Sis An 

Lekòl matènèl 

Timoun ki gen 3 a 5 an ka ale nan lekòl matènèl. Lekòl matènèl kapab ede tou timoun ki 

bezwen sipò adisyonèl pou aprann jwenn èd yo bezwen. Sa vle di lekòl matènèl pa 

obligatwa. Lekòl matènèl ka ede timoun yo devlope ladrès ki enpòtan epi prepare yo 

pou jadendanfan. Fanmi yo kapab chwazi ki lè ak ki kote pou pitit yo ale lekòl matènèl. 

Aprann plis sou lekòl matènèl sou sitwèb Colorín Colorado a.  

Lekòl matènèl ka ede timoun yo: 

• Prepare w pou jadendanfan. 

• Devlope konpetans sosyal ak emosyonèl  

• Patisipe nan aktivite ki sipòte kwasans timoun yo. 

• Kirye ak enterese nan aprantisaj. 

• Aprann pou pran swen tèt yo ak lòt moun.  

• Aprann konpetans pou prepare yo pou li ak fè matematik.  

• Amelyore kapasite refrechi yo ak ladrès langaj yo. 

Jadendanfan, premye nivo nan lekòl 

Timoun yo ka kòmanse lekòl fòmèl depi a 5 an. Yo kòmanse pa ale nan premye nivo 

lekòl fòmèl nan jadendanfan Etazini. Pi ta yon timoun kapab enskri nan jadendanfan se 

jiska laj 6 an. Pou ale nan jadendanfan, timoun yo dwe gen omwen 5 an nan yon dat 

espesifik. Dat sa a kapab diferan pou chak distri lekòl. 

Li enpòtan pou verifye nan distri lekòl ou a pou konnen ki lè ou ka enskri pitit ou 

e ki sa ou bezwen fè. Nan kèk distri lekòl timoun yo dwe gen 5 an swa 1 Dawou 

oswa 30 Septanm pou enskri lekòl. Ou kapab aprann plis de jadendanfan sou 

sitwèb Depatman Edikasyon ak Mendèv Ohio (Ohio Department of Education 

and Workforce la). 

• Nan jadendanfan, timoun yo aprann li ak ekri mo ak fraz debaz. 

• Yo devlope konpetans matematik tou lè yo aprann konte, adisyone, ak 

soustraksyon ti nimewo piti. 

http://www.colorincolorado.org/preschool-what-you-need-know
https://education.ohio.gov/Topics/Early-Learning/Early-Learning-Family-Resources
https://education.ohio.gov/Topics/Early-Learning/Early-Learning-Family-Resources
https://education.ohio.gov/Topics/Early-Learning/Early-Learning-Family-Resources


                        
 

[Copyright] ©2024 Center on Education and Training for Employment, The Ohio State University  Paj 4 nan 9 

• Timoun yo patisipe nan divès aktivite pratik, tankou penti, desen, ak bati ak blòk 

pou amelyore kreyativite yo. 

• Yo aprann sosyalize ak kominike avèk kamarad yo atravè jwe jwèt e pataje an 

gwoup. 

• Jadenfan yo kòmanse tou devlope konpetans motris fin yo atravè aktivite tankou 

dekoupe, kolorye, eitilize sizo. 

Aprann plis sou lekòl matènèl ak jadendanfan sou paj Early Learning Family Resources 

sou sitwèb Ohio Department of Education and Workforce la. 

Etap Pou Enskri Pitit ou Lekòl  

Pou enskri pitit ou lekòl pou nenpòt klas, gen kèk etap pou suiv.  

1. Detèmine ki distri lekòl k ap sèvi fanmi kote w rete a. Ou ka ale sou paj The 

Finder a sou sitwèb Ohio Department of Taxation pou konnen nan ki distri lekòl ou 

ye. Sèlman antre adrès kay ou. Fanmi nan Ohio gen opsyon pou kote pitit yo ale 

lekòl. Chwa yo varye selon kote fanmi yo rete. Pou aprann sou diferan kalite lekòl 

nan Ohio, itilize Choosing a School nan Ohio Tool sou sitwèb Ohio Statewide Family 

Engagement Center a.  

2. Kontakte distri lekòl la pou detèmine kijan ou ka enskri pitit ou a. Lekòl yo ka 

gen fanmi yo enskri sou Entènèt oswa an pèsòn. Kèk distri lekòl ka mande w ale 

nan yon lekòl lokal oswa nan yon sant enskripsyon santral nan distri lekòl la. Ou 

kapab jwenn nimewo telefòn ak adrès distri a sou sitwèb distri a. Ou kapab vizite tou 

biwo distri yo pou kesyone yo an prezansyèl. Nan moman sa a, ou kapab fè distri 

lekòl la konnen si ou bezwen yon entèprèt. Yon entèprèt kapab ede w pale ak lekòl 

la lè w ap enskri pitit ou. 

3. Konplete enskripsyon ak distri lekòl la. Pafwa, sa kapab fèt an pèsòn oswa anliy. 

4. Pou w enskri pitit ou, w ap bezwen bay distri lekòl la enfòmasyon sou pitit ou 

ak fanmi w.  Kèk dokiman ak enfòmasyon w ap bezwen bay distri a enkli yo 

dokiman ki montre: 

▪ Laj piti ou genyen. 

▪ Adrès fanmi w nan distri lekòl la. 

https://education.ohio.gov/Topics/Early-Learning/Early-Learning-Family-Resources
https://education.ohio.gov/Topics/Early-Learning/Early-Learning-Family-Resources
https://tax.ohio.gov/help-center/the-finder/the-finder
https://tax.ohio.gov/help-center/the-finder/the-finder
https://ohiofamiliesengage.osu.edu/choosing-school-in-ohio-home
https://ohiofamiliesengage.osu.edu/choosing-school-in-ohio-home

▪ Dosye pitit ou a ki montre l resevwa vaksen ki nesesè yo. 

▪ Enfòmasyon sou paran oswa gadyen pitit ou a. 

▪ Lang prefer w.   

5. Verifye ou gen enfòmasyon ou bezwen de lekòl la pou pitit ou kòmanse ale 

lekòl.  

6. Asire w poze tout kesyon w genyen yo.  

7. Pataje nenpòt enfòmasyon ou ta renmen lekòl la konnen sou pitit ou oswa 

fanmi ou.  

Lis verifikasyon dokiman pou genyen pou enskri 

Lis verifikasyon sa a gen ladan materyèl pifò lekòl yo mande pou enskri elèv yo. 

Materyèl yo mande oswa yo asepte kapab diferan nan chak lekòl. Li enpòtan pou 

mande lekòl la ki kalite dokiman ak materyèl yo bezwen nan men fanmi ou. 

 Materyèl idantifikasyon paran oswa gadyen 

Kèk opsyon enkli: 

• Pèmi kondi. 

• Foto idantifikasyon Ozetazini. 

• Kat rezidans. 

• Paspò. 

• Viza. 

• I-94 form. 

 Dokiman ki montre lè pitit ou a te fèt 

Kèk opsyon enkli:  

• Batistè. 

• Paspò ki montre dat nesans ak kote li fèt. 

• Dosye relijye sètifye ki montre dat nesans ak kote li fèt. 

• Afidavi nesans. 

 Dokiman ki montre fanmi w ap viv nan distri lekòl la 

Kèk opsyon enkli:  
 

• Dènye bòdwo sèvis piblik (gaz, elektrik, dlo) ki ekri nan non yon paran oswa yon 

gadyen. 

• Dènye souch peye ak non ak adrès yon paran oswa gadyen. 

• Akò lokasyon aktyèl la ak non yon paran oswa yon gadyen. 

 Dokiman ki montre pitit ou a pran vaksen ki nesesè yo 

Lekòl la kapab mande sa yo oswa lòt vaksen ak tès:  

• Difteri, Tetanòs, ak Koklich (DPT). 

• Polyo (IPV). 

• Lawoujòl, malmouton, ak ribeyòl. 

• Epatit B. 

• Varisèl. 

• Menengokòsikk (pou klas 7èm ak filo). 

• Tès tibèkiloz negatif (pou elèv ki fèt andeyò peyi Etazini oswa ki fèk vwayaje nan 

yon lòt peyi). 

Ou ka aprann plis sou vaksen ki nesesè nan diferan laj sou sitwèb Ohio Department of 

Health la 

Si w pa vle vaksen pitit ou pou rezon relijye oswa lòt rezon, pale ak lekòl la, oswa poze 

kesyon sou sa lè w ap enskri pitit ou a.  

  Enfòmasyon ki soti nan lekòl anvan an, si disponib 

Opsyon yo enkli: 

• Dokiman edikasyon espesyal, tankou Plan Edikasyon Endividyèl (IEP), plan 504, 

oswa Rapò Ekip Evalyasyon. 

• Rapò prezans. 

• Relve nòt (mwayèn nan lekòl anvan yo). 

• Nòt tès oswa evalyasyon. 

https://odh.ohio.gov/know-our-programs/immunization/media/immunization-summary-school
https://odh.ohio.gov/know-our-programs/immunization/media/immunization-summary-school

Fòmilè ak Enfòmasyon pou Enskripsyon 

Gen kèk distri lekòl ki gen fòmilè enskripsyon yo mande fanmi yo pou yo ranpli lè y ap 

enskri pitit yo. Fòmilè ak fason diferan lekòl kolekte enfòmasyon elèv yo kapab pa 

sanble menm. Lekòl ou enskri pitit ou a ta dwe esplike ki fòmilè ou bezwen ranpli. 

 Fòmilè kontak pou ka ijans –  Lekòl lakapab mande w pou bay enfòmasyon sou 

youn oswa plis moun li ka kontakte lè gen yon ijans si li pa kapab kontakte paran yo 

oswa gadyen yo. 

 Kesyonè pou lang yo itilize nan kay la  – Lekòl itilize fòmilè sa a pou konprann ki 

lang yo itilize lakay ou ak ki lang fanmi ou konprann pi byen. Enfòmasyon sa a tou 

ede lekòl la konnen si pitit ou a kapab benefisye nan jwenn èd pou amelyore 

konpetans anglè.  

 Dosye elèv ki soti nan lekòl anvan an – Yo kapab mande elèv k ap enskri nan yon 

nouvo distri lekòl pou yo bay enfòmasyon de lekòl yo te ye anvan yo. Sa kapab 

genyen enfòmasyon sou nòt yo, prezans yo, ak nòt egzamen yo. 

 Dokiman edikasyon espesyal  – Yo kapab mande fanmi ki gen timoun ki te 

resevwa edikasyon espesyal nan lekòl anvan yo pou yo bay enfòmasyon sou Plan 

Edikasyon Endividyèl (IEP) timoun yo, Rapò Ekip Evalyasyon an, oswa yon plan 

504. 

 Kesyonè enfòmasyon sou kay| – Kesyonè sa a kapab mande enfòmasyon sou 

fanmi w ak sou revni kay ou. Lekòl la kapab mande konbyen kòb fanmi ou fè. Sa a 

se pou wè si fanmi w oswa pitit ou ka resevwa èd adisyonèl. 

 Fòm manje gratis ak pri redui  – Pandan enskripsyon an, yon lekòl kapab mande 

fanmi yo pou bay enfòmasyon. Sa a se pou wè si pitit ou a kapab jwenn manje gratis 

oswa rabè nan lekòl la. Lekòl la kapab mande tou konbyen kòb fanmi ou ganye.  

 Fòmilè pou transpò – Pandan enskripsyon an, yon lekòl kapab mande fanmi yo 

bay enfòmasyon pou wè si pitit ou  bezwen èd pou li ale lekòl. Lekòl la ka mande ki 

moun ki gen dwa vin chache pitit ou lekòl la.  

 Fòmilè sou moun ki responsab timoun nan – Yon timoun kapab viv ak yon lòt 

moun ki pa yon paran biyolojik oswa ak paran ki separe oswa divòse. Lekòl la kapab 

mande dokiman ki montre ki moun ki gen gad legal timoun nan. 

Konsèy ak Kesyon Fanmi yo ka itilize pandan enskripsyon an  

Lekòl la kapab mande w anpil enfòmasyon. Sa a tou se yon bon moman pou ou aprann 

de lekòl la. Ou ka poze kesyon ki pral itil ou menm ak pitit ou. Men yon lis kesyon posib. 

Kesyon Ou Kapab Poze Pandan Enskripsyon an 

• Ki jan lekòl la kapab ede pitit mwen an aprann anglè? 

• Ki jan mwen pral jwenn enfòmasyon nan men lekòl la depi pitit mwen an fin enskri? 

• Èske lekòl la kapab ede pitit mwen an ale lekòl oswa lakay? 

• Èske lekòl la gen pwogram anvan oswa apre lekòl? Ki jan pou mwen enskri pitit 

mwen an nan pwogram sa yo? 

• Pitit mwen an pran medikaman pandan jounen an. Ki jan mwen kapab asire pitit 

mwen an pran medikaman pandan l lekòl la? 

• Ki kote mwen ka jwenn enfòmasyon sou manje lekòl la ofri? 

• Èske lekòl la egzije inifòm oswa gen yon fason pou abiye? 

• Ki lè fonksyònman lekòl la? 

• Èske gen yon kalandriye lekòl ki disponib ki montre jou ferye ak konje lekòl la? 

• Kisa mwen kapab fè si fanmi mwen selebre yon jou fèt ki pa nan kalandriye lekòl la? 

• Ki materyèl lekòl pitit mwen an bezwen pou premye jou lekòl yo?  

Konsèy pou fanmi  

• Lè w ap pran yon randevou pou w enskri pitit ou, fè lekòl la konnen si w ta renmen 

èd yon entèprèt.  

• Asire w ou di lekòl la nenpòt alèji, kondisyon medikal, oswa medikaman pitit ou 

bezwen. 

• Si sa posib, vizite sitwèb lekòl ou a ak distri a pou w wè ki enfòmasyon ki disponib 

pou ede w prepare w pou enskri pitit ou. 

• Mande yon kalandriye lekòl la ak enfòmasyon sou kilè lekòl la kapab louvri anreta 

oswa fèmen bonè. 

 Resous Adisyonèl 

• Paj USA Hello sa a bay plis enfòmasyon sou fason lekòl yo travay Ozetazini  
https://usahello.org/education/children/public-school  

• Paj enskripsyon lekòl sa a nan USA Hello bay plis enfòmasyon sou enskripsyon 
an nan diferan lang. https://usahello.org/education/children/register-child-in-
schoo 

• Zouti pou Fanmi pou Elèv k ap Aprann Anglè sa a disponib nan kat lang (anglè, 
arab, chinwa ak espanyòl) epi li genyen enfòmasyon sou enskripsyon an. 
Sèlman suiv lyen an epi chwazi Chapit 

• https://ncela.ed.gov/educator-support/toolkits/family-toolkit 

• Sa se fason yo enskri fèy enfòmasyon ki soti nan Education Law Center ki 
esplike fason pou enskri timoun k ap viv ak yon lòt moun ki pa paran yo. 
https://www.elc-pa.org/wp-content/uploads/2021/08/how-to-enroll-a- child-living-
with-caregivers-1302-fact-sheet.pdf   

• Paj wèb vaksinasyon Depatman Sante Ohio sa a esplike ki vaksen elèv yo 
bezwen pran pou ale lekòl. https://odh.ohio.gov/know-our-
programs/immunization/media/immunization-summary- school  

• Paj wèb Depatman Edikasyon ak Mendèv Ohio ki sipòte jèn k ap aprann de lang 
esplike pwosesis idantifikasyon an. https://education.ohio.gov/Topics/Early-
Learning/Supporting-Young-Dual-Language-Learners  

 
 
Resous sa yo vize ranfòse akademik, byennèt elèv yo, ak inivèsite ak rezilta karyè pou aprenan anglè yo. 

Resous yo te kreye atravè yon efò kolaborasyon ant Ohio Department of Education and Workforce ak 

The Ohio State University's Center "Depatman Edikasyon ak Mendèv Ohio ak Sant" sou Edikasyon ak 

Fòmasyon pou Travay  Ohio State University ansanm ak yon gwoup defansè fanmi devwe , lidè 

kominotè, pèsonèl distri lekòl la, ak pwofesè yo. 

https://www.elc-pa.org/wp-content/uploads/2021/08/how-to-enroll-a-child-living-with-caregivers-1302-fact-sheet.pdf
https://www.elc-pa.org/wp-content/uploads/2021/08/how-to-enroll-a-child-living-with-caregivers-1302-fact-sheet.pdf
https://www.elc-pa.org/wp-content/uploads/2021/08/how-to-enroll-a-child-living-with-caregivers-1302-fact-sheet.pdf
https://odh.ohio.gov/know-our-programs/immunization/media/immunization-summary-school
https://odh.ohio.gov/know-our-programs/immunization/media/immunization-summary-school
https://odh.ohio.gov/know-our-programs/immunization/media/immunization-summary-school
https://education.ohio.gov/Topics/Early-Learning/Supporting-Young-Dual-Language-Learners

